
 

 

 
Ynspraakreaksje Petear 

 

Achte foarsitter en leden fan de rie, 

Myn namme is Age Sjoerd Dijkstra en ik sprek út namme fan Cumela, de branche-

organisaasje foar ûndernimmers yn de grien-, grûn- en ynfrasektor. 

Eltse gemeente stiet foar grutte opjeften. Tink oan wenningbou, de enerzjytransysje, 

klimaatadaptaasje, feroarings yn de lânbou, natuerherstel en it takomstbestindich meitsjen 

fan ús ynfrastruktuer. De útfiering fan dizze opjeften fynt bûten plak: yn ’e grûn, op ’e dyk, 

yn it grien en yn de iepenbiere romte. 

De mear as 2.000 Cumela-bedriuwen yn Nederlân foarmje dêrfoar in wichtige útfierende 

krêft. Ek yn dizze gemeente. Ut namme fan de 15 Cumela-bedriuwen dy’t hjir fêstige binne, 

freegje ik omtinken foar harren takomstperspektyf. Fjouwer fan dizze bedriuwen binne 

fêstige binnen it gebiet dêr’t dizze útgongspunten foar jilde sille. 

Cumela-bedriuwen binne faak famyljebedriuwen en fanâlds fêstige yn it lanlik gebiet, ticht 

by harren wurkgebiet. Dat is logysk en effisjint. In trochsneed Cumela-bedriuw hat op syn 

minst 1,5 hektare nedich foar de útoefening fan it bedriuw. Der binne romme 

bedriuwsgebouwen nedich foar de stalling fan kostbere masines en materieel. Ek is der 

bûtenopslach nedich foar in wurkfoarrie fan grûn, sân en grûnstoffen. Ferpleatsing nei in 

regulier bedriuweterrein is faak net helber fanwegen romtegebrek en hege kosten. 

Boppedat liedt dit ta ekstra ferkearsbewegingen mei lânbouwferkear en swier materieel. 

Wy binne bliid dat nei oanlieding fan ús skriftlike reaksje de definysje fan in hulpbedrijf 

landelijk gebied opnommen is yn de útgongspunten, dêr’t Cumela-bedriuwen ûnder falle. 

Wol freegje wy jim dizze definysje korrekt en folslein oer te nimmen út de aktuele 

Omjouwingsferoardering fan de provinsje. Dat is no noch net it gefal. 

Dêrneist freegje wy jim omtinken foar perspektyf foar dizze hulpbedriuwen yn it lanlik 

gebiet. Yn de útgongspunten wurdt no romte bean oan hulpbedriuwen as nevenaktiviteit by 

in agrarysk bedriuw of op in foarmalige agraryske lokaasje. Dat is posityf. Mar de bedriuwen 

dy’t wy fertsjintwurdigje binne besteande, selsstannige en folweardige hulpbedriuwen. Sy 

binne gjin nevenaktiviteit fan in agrarysk bedriuw. 

Ek dizze besteande bedriuwen hawwe ferlet fan ûntwikkelingsromte om modernisearje en 

ferduorsumje te kinnen, om dermei bliuwend by te dragen oan de maatskiplike opjeften 

dêr’t wy mei-inoar foar steane. Dêrom freegje ik jim om in apart beliedskader op te nimmen 

foar volwaardige hulpbedriuwen lanlik gebiet, mei passende ûntwikkelingsmooglikheden. 

Dat bebouwing mei maksimaal 50% útwreide wurde mei, is derbij te min en ek net earlik. 

Ut namme fan de Cumela-bedriuwen freegje ik mei klem om de utgangspunten op dizze 

punten better de beskriuwen. 

Tank foar jim oandacht. 




